
Aparadhashtakam or Shivashtakam

అపరాధాష్టకమ్  అథవా శివాష్టకమ్

ఆశావశాదష్టదిగన్తరాలే
దేశాన్తరభ్రాన్తమశాన్తబుద్ధిమ్    ।

ఆకారమాత్రాదవనీసురం  మా-

మకుత్సకుత్స్యం శివ పాహి శమ్భో ॥ ౧॥ (మకృత్యకృత్యం)
మాంసాస్థిమజ్జామలమూత్రపాత్ర    -
గాత్రాభిమానం  క్రిమికృస్నజాలమ్  । (గాత్రాభిమానోత్సితకృత్యజాలమ్ )

మద్భావనం మన్మథపీడితాఙ్గం
మాయామయం మాం శివ పాహి శమ్భో ॥౨॥

సంసారమాయాజలధిప్రవాహ -

సమ్మగ్నముద్భ్రాన్తమశాన్తచిత్తమ్  ।
త్వత్పాదసేవావిముఖం సకామం

సుదుర్జ్జనం  మాం శివ పాహి శమ్భో ॥ ౩॥
ఇష్టానృతం  భ్రష్టమనిష్టధర్మ్మం  

నష్టాత్మబోధం  నయలేశహీనమ్ ।
కష్టారిషడ్వర్గ్గనిపీడితాఙ్గం  

దుష్టోత్తమం   మాం శివ పాహి శమ్భో ॥ ౪॥
వేదాగమాభ్యః సరసానభిజ్ఞం

పాదారవిన్దం  తవ నార్చ్చయన్తమ్ ।
వేదోక్తకర్మ్మాణి విలోపయన్తం

వేదాకృతే మాం శివ పాహి శమ్భో ॥ ౫॥
అన్యాయవిత్తార్జ్జన  సక్తచిత్తం 

అన్యాసు నారీష్వనురాగవన్తమ్ ।
అన్యాన్నభోక్తారమశుద్ధదేహం

ఆచారహీనం శివ పాహి శమ్భో ॥౬॥

అపరాధాష్టకమ్  అథవా శివాష్టకమ్

పురాత్తతాపత్రయతప్తదేహం
పరాం గతిం గన్తుముపాయవర్జ్జమ్  ।

పరావమానైకపరాత్మభావం
నరాధమం మాం శివ పాహి శమ్భో ॥ ౭॥

పితాఽథ సంరక్షతు పుత్రమీశో  (పితా యథా రక్షతి)
జగత్పితా త్వం జగత్సహాయః । (జగతః సహాయమ్)

కృతాపరాధం తవ సర్వకార్యే
కృపానిధే మాం శివ పాహి శమ్భో ॥౮॥

ఇతి అపరాధాష్టకం  అథవా శివాష్టకం  సమ్పూర్ణమ్  ।
అపరాధస్తోత్రాష్టకమ్ 
The authorship of the aShTakam is not clear.

Some online presenters attribute it to

Sri Vriddha Nrisimha Bharati VIII 1798-1879),

the then Shankaracharya of Sringeri Matt.

The catalogue of Sanskrit manuscripts (linked)

just mention AchAryasvAmin or Shankaracharya.

